
ILK O‘RTA ASRLARDA SO‘G‘D MATOLARINING XALQARO SAVDODAGI 

AHAMIYATI 

   
Annotatsiya: Ushbu maqolada Buyuk ipak yo‘li savdosida o‘ziga xos o‘ringa ega bo‘lgan 

qimmatli so‘g‘d matolari haqida so‘z boradi. Shuningdek ularning ahamiyati, xalqaro savdodagi 

o‘rni, matolarning turlari va boshqa hudud matolaridan ustun tomonlari ko‘rsatib beriladi. 

Kalit so‘zlar: So‘g‘d matolari, kimxob, Bo-de, zandanicha, to‘quvchilik sexlari, debo 

matolari   

Аннотация: В данной статье речь идет о ценных согдийских тканях, имевших 

особое место в торговле Великого Шелкового пути. Также будет показано их значение, роль 

в международной торговле, виды тканей и их преимущества перед тканями других регионов. 

Ключевые слова: согдийские ткани, Кимхоб, Бо-де, Занданича, ткацкие мастерские, 

ткани Дебo. 

Abstract: This article deals with the valuable Sogdian fabrics, which had a special place in 

the trade of the Great Silk Road. Also, their importance, role in international trade, types of fabrics 

and their advantages over fabrics of other regions will be shown. 

Key words: Sogdian fabrics, Kimhob, Bo-de, Zandanicha, weaving workshops, debo 

fabrics.  

   Tarixdan ma’lumki, Sug‘diyona tarixiy - geografik viloyati aholisi o‘zining 

mehnatsevarligi, ishbilarmon, tadbirkor va savdo -sotiq, ayniqsa hunarmandchilik sohalarida katta 

shuhrat qozongan edi. Bu xalq haqida Xitoy, Hind, Arab, tarixchilari turli-tuman, qiziqarli 

ma’lumotlarni yozib qoldirganlar. Ayniqsa, o‘lkamiz aholisining to‘qimachilik borasidagi 

muvofaqiyatlari ilk o‘rta asrlardayoq dunyo ahlini lol qoldirgan edi. Yurtimizda tayyorlangan 

matolarning chidamliligi va har qanday iqlimda ham foydalanish mumkinligi o‘sha davrlardayoq 

olis mamlakatlarda o‘z xaridorini topganligini tarixiy manbalar isbotlab turibdi.  

Sug‘diyonada tayyorlangan eng qadimiy va mashhur matolardan biri bu Kamka (Kimxob) 

deb atalgan. Uning qadim zamonlardayoq mashhur bo‘lgani va Hindiston bilan savdo aloqalarida 

ko‘plab foydalanilganligi sababli tarixchi olima O.I. Smirnova Kamka yoki kimxobni qadimiy 

sanskrit tilidagi  “Karpasa” deb atalishini aniqlaydi [8. 152].  Keyinchalik bu mato karpas nomi 

bilan Xitoyliklarga ham yaxshi tanish bo‘lgan. Xitoyliklar karpas haqida uning paxta tolasidan 

tayyorlanishini yozib qoldirganlar. Xitoyliklar uni Ku- bey nomi bilan manbalarda tilga oladilar. 

Ku-beydan tashqari Bo-de deb atalgan mato ham yurtimizda yetishtirilishi, uning qog‘ozdek mayin 

bo‘lishi va tashqi savdoda katta shuhrat qozonganligini ham Xitoy manbalarida uchratish mumkin 

[3.272-275].  

So‘g‘dlar va Xitoy o‘rtasidagi savdoning asosiy mahsuloti ipak edi. Xitoydan eksport 

qilinadigan tovarlarning asosiy qismini xom ipak va shoyi matolar, shuningdek, chinni va yozuv 

qog‘ozlari tashkil etgan. IV-V asrlarda So‘g‘d o‘zining shoyi va ipak matolarini ishlab chiqarishni 

yo‘lga qo‘yadi. O‘zbekiston janubidagi Bolaliktepa devoriy suratlarida oliyjanob qahramonlar 

ustiga ipak matolaridan tikilgan liboslar tasvirlangan edi[7. 260, 4.13]. Rus tarixchisi N.V. 

Pugachenkova “Dastavval so‘g‘dliklar faqat qishloq xo‘jalik mahsulotlarini, qisman 

mailto:j.y.ergashev@buxdu.uz
mailto:j.ergashev91@mail.ru

hunarmandchilik buyumlarini sotar edilar. Ipak bilan vositachilik savdosidan boshlab, o‘zlari mato 

ishlab chiqarish va bezashga o‘tdilar” deb yozgan edi. Ipak ishlab chiqarish texnalogiyasining siri 

dastlab Xo‘tanga Xitoyning hozirgi Shinchjon-Uyg‘ur hudularidan kirib borgan bo‘lib, tezda butun 

O‘rta Osiyo mintaqasi hududiga tarqaladi.  So‘g‘dliklar tomonidan ishlab chiqilgan ipak mato 

“debo” nomi bilan atalgan. Bu matoning narxi ancha qimmat, bir parchasi 100 dirham, bir 

ho‘kizning narxi esa 6 dirham hajmda bo‘lgan. “Debo”ning bir parcha narxiga bitta ot va o‘n oltita 

ho‘kiz berilar edi. So‘g‘d savdogarlari mazkur matoni g‘arb mamlakatlariga chiqarish uchun Xitoy 

bilan raqobat olib borgan. Keyinchalik so‘g‘diylar Kesh ipak gobolen matolarni ham to‘qishni 

o‘rgandilar. Bu matolar qattiq bo‘lib, juda qadrlangan va asosan kitob muqovalari uchun ishlatilgan 

edi. 

Yurtimizda paxta matosi va uning savdosi keyingi asrlarda ham davom etdi. Arab xalifaligi 

davrida Sug‘diyona hududlari jumladan, Buxoroda ham to‘qimachilik keng rivoj topib, bu yerda 

tayyorlangan oq va yashil matolar avvalgidek shuhrat qozona oldi. Xususan Muhammad 

Narshaxiyning “Buxoro tarixi” asarida: “Zandanichani Iroq, Fors, Kermon, Hindiston va boshqalar 

kabi hamma viloyatlarga olib boradilar. Barcha ulug‘lar va podshohlar undan kiyim qiladilar va 

ipakli kiyimlik bahosida sotib oladilar [6. 22]” - kabi ma’lumotlarni uchratish mumkin. Vardonada 

ham Zandanicha matolari ishlab chiqarish yo‘lga qo‘yilgan. Narshaxiy Zandana haqida ko‘p 

to‘xtalmaydi, uning kitobida Zandana atrofidagi dehqonchilik, aholisining soni va yer egaligi 

haqida ma’liumot berilmaydi. Akademik I. Mo‘minov taxriri ostida bosmadan chiqgan “Buxoro 

tarixi” nomli kitobda VI-VII asrlarda Zandana hududida savdo va hunarmandchilik rivojlangan 

bo‘lib, ko‘plab hunarmandchilik ustaxonalari paydo bo‘lgan. Ularning eng yirigi Buxoxroda Ark 

darvozasi oldidagi tikuvchilik ustaxonasi bo‘lib, bu yerda zandanicha matosidan foydalanib, 

ko‘plab kiyim-kechaklar tikilgan. Zandana matolari haqida ma’lumotni A. Belinskiyning O‘rta 

Osiyoning o‘rta asrlardagi shaharlariga bag‘ishlangan kitobidan ham olish mumkin. Zandanicha 

murakkab ko‘p qatorli dastgoxda to‘qilgan. Zandanicha matosi keyingi asrlarda ham mashhur 

bo‘lib, uni hatto uzoq Rus o‘lkalari va Yevropa davlatlariga  ham olib ketganlar.  Bunday 

matolardan Yevropa ibodatxonalarini shuningdek, Dunxuandagi Mogaoning buddist g‘orlarini 

bezatishda ham foydalanilgan.  Ushbu fikrni Tevton ordeni hujjatxonasidagi 1401- yilga oid 

zandanicha sotib olish bilan bog‘liq hujjat tasdiqlaydi [1. 74]. Yuan imperatori Xubilay ham so‘g‘d 

ipak matolarini qadrlagan. Xubilay Pekinni poytaxt etib belgilagach, zandanicha matolarini ishlab 

chiqarish uchun buxorolik to‘quvchilarni olib kelishni buyuradi [2. 420]. 

XIV- XV asrlarga oid Novgoroddan topilgan va qayin po‘stlog‘iga yozilgan yozuvda bir 

ayol o‘ziga “Zenden - zyadyatsu” matosidan sotib olib berishlarini so‘raydi [9. 151]. Ko‘rinib 

turibdiki zandanicha matosi iqlimiy sharoitlari turli tuman bo‘lgan mintaqalarda ham birdek qadrli 

bo‘lgan. 

Zandanicha matosi hozirda ishlab chiqarilmasada, dunyoning turli muzeylarida saqlanib 

qolgan. Saqlanib qolingan bu matolarni o‘rganish mobaynida o‘lkamizdagi aholining turmush tarzi, 

madaniyati, ijtimoiy hayoti hatto diniy tasavvurlari haqidagi ma’lumotlarni bilish mumkin. 

Zandanicha Somoniylar davrida eng sifatli mato deb tan olingan va yuqori baholangan. Qadimgi 

gazlamalar orasida Zandanicha matolari eng katta gazlamalar guruhini tashkil etib, butun Yevropa 

bo‘ylab tarqalgan edi. XVII asrdan Rossiyada O‘rta Osiyodan keladigan barcha matolar “Zenden” 

nomi bilan mashhur bo‘lgan. Jumladan: Belgiyadagi cherkovlarning birida saqlanuvchi zandanicha 

matosining orqa tomonida so‘g‘d yozuvida “Zandanachi” degan yozuv, old tomonida esa ibtidoiy 

tasavvurlardan bo‘lgan “hayot daraxti” va uning yaproqlarini iste’mol qilayotgan qo‘ylar tasviri 

saqlanib  qolgan [5. 233]. Yoki Fransiyaning Nansi shahri muzeyida, 820-yili keltirilgan 

zandanichada Hayot daraxtining ikki tomonida turgan sherlar tasviri, ular atrofi doiraga oliganini 

ko‘rish mumkin. Bu hol yurtimizda ilk o‘rta asr diniy qarashlarinigina emas balki uning flora va 

faunasini o‘rganishda ham muhim ahamiyat kasb etadi. Chunki mahalliy sherlarning bo‘lganligini 

isbotlovchi bir qator ma’lumotlar bo‘lib, Afrosiyob, Varaxsha va boshqa shahar xarobalaridagi  

devoriy tasvirlar fikrimizning dalilidir.  

Xulosa qilib aytganda Zandanicha matosi o‘z-o‘zidan paydo bo‘lmagan. Uning 

yaratilishidan oldin ham bir qator matolar mavjud va mashhur bo‘lib, zandanicha ana shu matolar 

texnikasini o‘zida mujassamlashtirgan, ularni to‘qilish uslullarini yangilagan mato turlaridan 

bo‘lganligi shubhasiz xalqimizning aql zakovati timsolidir.  Bunday fikr va dalillarni ko‘plab 

keltirish mumkin. Chunki dunyoning turli muzey va ko‘rgazmalarida saqlanib kelinayotgan, tadqiq 

etilishini kutib yotgan Zandanicha matosi va uning tarixiga bo‘lgan qiziqish faqatgina mustaqillik 

sharofati bilan mumkin bo‘ldi. Bugungi kunda yurtimiz tarixi va xalqimizning boy madaniy 

merosini o‘rganishda bu sohadagi ilmiy izlanishlar o‘ziga xos ahamiyatga ega.  

БУХОРО ВОҲАСИ СУҒОРИЛИШ ТАРИХИГА ДОИР АЙРИМ 

МУЛОҲАЗАЛАР 

 

Аннотация. Инсонлар ҳаётида деҳқончилик маданиятининг ўрни, Бухоро 

воҳасидаги бепаён далаларни суғоришда Зарафшон сувининг аҳамияти, унинг бўлиниш 

шаҳобчаларига ҳам изоҳ берилади. IХ-ХI асрларда қуйи Зарафшонда суғориш ишларининг 

кенгайгани, Мовароуннаҳрда, аввал Сомонийлар, сўнгра Қорахонийлар  каби йирик феодал 

давлатларнинг ташкил топиши. Зарафшон сувини чекка ҳудудларга етиб бормаганлиги 

оқибатида аҳолининг турмуш ҳаётидаги ўзгаришларга ҳам тўхталиб ўтилган.  

Калит сўзлар: Деҳқончилик, Зарафшон, Вобкентдарё, делта, хўжалик, гектар, 

археологик, фарсах, маданий-этник, сувли ер, обикор, Мовароуннаҳр, Сомонийлар, 

Корахонийлар, магистрал, Кампирак, Урганжий. 

 

НЕКОТОРЫЕ СООБРАЖЕНИЯ ПО ИСТОРИИ ОРОШЕНИЯ БУХАРСКОГО 

ОАЗИСА 

Содик Джураевич Зарипов 

Преподаватель кафедры "Всемирной  истории" 

Бухара, Узбекистан. 

 Аннотация. Объясняется роль сельскохозяйственной культуры в жизни человека, 

роль Зарафшанской воды в орошении обширных полей в Бухарском оазисе и пункты ее 

распределения. Расширение ирригации в Нижнем Зарафшане в IX-XI веках, образование 

крупных феодальных государств в Моваруннахре, сначала Саманиды, затем Караханиды. 

